
ყველისა და ხორცის წარმოება გარდაბნის  მუნიციპალიტეტში
მეცხოველეობა სოფლის მეურნეობის სექტორის ყველაზე გავრცელებული დარგია გარდაბნის მუნიციპალიტეტში. ადგილობრივი თვითმმართველობის მონაცემებით, 2012 წელს მუნიციპალიტეტში დარეგისტრირებული მსხვილფეხა რქოსანი პირუტყვის რაოდენობამ 45 000-ზე მეტი, ხოლო მიღებული რძის რაოდენობამ 0.8-1.2 ტონა შეადგინა. მუნიციპალიტეტში შემავალი ფართობების უმეტესი რაოდენობა საძოვრებს უკავიათ, რაც წარმოების განვითარებისთვის ხელსაყრელ გარემოს ქმნის. მაგრამ საძოვრების დიდი ნაწილი არ ირწყვება და შესაბამისად სარგებლობა მხოლოდ დროის ხანმოკლე პერიოდშია შესაძლებელი. ამის გამო ფერმერებს საქონლის წაყვანა საზაფხულო საძოვრებზე უხდებათ და ხშირ შემთხვევაში ადგილობრივ საძოვრებს იჯარით სხვა მუნიციპალიტეტებზე გასცემენ. 

ოჯახის საჭიროებებიდან და პროდუქციის ფასიდან გამომდინარე, ფერმერი თავად იღებს გადაწყვეტილებას თუ რამდენი სული პირუტყვი იყოლიოს. რაც უფრო მაღალია პროდუქციის ფასი (რძე, ყველი, ხორცი), მით მეტად მომგებიანია საქონლის შენახვა. 

ღირებულებათა ჯაჭვი
	რძის მწარმოებლები
	მცირე ფერმერები, რომელთა საკუთრებაში 2-3 სული ძროხაა, თავად  არიან პასუხისმგებელნი პირუტყვის საკვების დამზადებაზე, წველასა და რძის რეალიზაციაზე. ასევე საშუალო ფერმერები, რომელთაც 10-20 სული ძროხა ჰყავთ, საკვების დასამზადებლად და მოსაწველად დამხმარე მუშა-ხელს ქირაობენ. 

	ყველის მწარმოებლები
	მსხვილი ფერმერები, რომელთა საკუთრებაში 30 სული მსხვილფეხა რქოსანი პირუტყვია და ყველის წარმოებას მისდევენ. ასევე ყველის დამამზადებელი საწარმოები, რომლებიც რძეს მოსახლეობისგან იბარებენ.

	შუამავლები
	შუამავლები, რომლებიც ყველს უშუალოდ ფერმერებისგან ყიდულობენ დიდი ქალაქების საბაზრო ღირებულებასთან შედარებით 1 ლარით ნაკლებ ფასად. საშუალოდ, შუამავალი 2-3 ტონა ყველს ყიდულობს ფერმერისგან. ხანდახან შუამვალი ფერმერს პროდუქციის რეალიზაციის შემდეგ აძლევს  კუთვნილ თანხას. 

	გასაღების ბაზარი 
	ძირითადი გასაღების ბაზარი თბილისში და რამდენიმე დიდ ქალაქშია. ნაწილი პროდუქციის რეალიზაცია სოფლებში - აზერბაიჯანიდან და თბილისიდან ჩამოსულ დამსვენებლებზე ხდება. 


წარმოების ღირებულება / ერთი სული მსხ.რქოსანი პირუტყვი
	
	ღირებულება
	შენიშვნა 

	
	დან
	მდე
	

	საქონლის საკვები 
	400 ლარი 2 ტონა თივა 
	800 ლარი 800 კგ კომბინირებული საკვები და 500 ლარი 2 ტონა თივა 
	· 1 ჰა-ზე მიიღება 1.7-2.5 ტ თივა 
· მცირე ფერმერები თავად ამზადებენ თივას 
· საშუალო ფერმერები ზოგ შემთხვევაში თავად ამზადებენ თივას, ხოლო  სხვა შემთხვევაში სხვა ფერმერებისგან ყიდულობენ, რაც შედარებით ძვირი უჯდებათ
· მცირე ფერმერები საქონელს მხოლოდ თივით კვებავენ
· საშუალო და მსხვილი ფერმერები საქონლის საკვებად თივასთან ერთად კომბინირებულ საკვებსაც იყენებენ 

	ვაქცინაცია
	
	20 ლარი 
	· წელიწადში 2 -ჯერ სახელმწიფო მიერ თურქულის საწინააღმდეგო უფასო და სავალდებულო ვაქცინაციას ატარებს
· დაავადების გამოვლენისთანავე სახელმწიფო ასევე აფინანსებს ჯილეხის, ცოფისა და ტუბერკულოზის საწინააღმდეგო ვაქცინაციას
· ზოგ შემთხვევაში მოსახლეობა კერძო ვეტერინარების დახმარებით პროფილაქტიკურ ვაქცინაციას ატარებს ემკარის, პასტერელოზისა და სხვა დაავადებების წინააღმდეგ 
· თითო ვაქცინაციის ჩატარებისთვის ფერმერი ვეტერინარს 3-5 ლარს უხდის, იმ შემთხვევაში თუ გლეხს აღნიშნული თანხის გადახდის საშუალება არ აქვს, მაშინ ნატურის სახით იხდის ვაქცინაციის ღირებულებას

	წველა
	40 ლარი (67 ლიტრი თვეში)

180 ლარი (15 ლარი ხელით წველა - თვეში) 


	60 ლარი (100 ლიტრი თვეში)

240 ლარი (20 ლარი ხელით წველა - თვეში)
	· ერთი სული ძროხა წელიწადში საშუალოდ 800-1200 ლიტრ რძეს იძლევა (67 – 100 ლიტრი თვეში)
· მცირე ფერმერულ მეურნეობებში ფერმერი ძროხას თავად წველის 
· საშუალო და მსხვილი ფერმერები ძროხის მოსაწველად მწველავს ქირაობენ, რომელსაც დღეში 15-20 ძროხის მოწველა შეუძლია
· მექანიკური საწველი დანადგარი პოპულარობით არ სარგებლობს, რამდენადაც ფერმერებში გავრცელებული ინფორმაციით, იგი საქონლის სხვადასხვა დაავადებებს იწვევს და პირუტყვისთვისაც საკმაოდ რთულია მასზე შეგუება

	ყველის დამზადება 
	4.2 ლარი (7 კგ რძე 1 კგ ყველის დასამზადებლად)
	
	

	საცავი
	
	
	· ყველის დასამზადებელ ქარხანაში აუცილებლად არის ყველის შესანახი საცავები
· ყველის საცავს ბეტონის აუზი წარმოადგენს, სადაც რამდენიმე ასეული კილოგრამიდან ტონამდე ყველი ინახება

	სასაკლაო
	0.4 ლარი  - სუფთა წონა
	0.5 ლარი - სუფთა წონა 
	· ფერმერების ინფორმაციით, 2013 წელს ფასები შემცირდა 0.8 – 1 ლარიდან 0.4-0.5 ლარამდე 


მოსალოდნელი შემოსავალი 

1 ლიტრი რძის საშუალო ფასი 0.6 ლარია. შემოსავალი 1 სული საქონლიდან დაბალი წველადობის პირობებში 480 ლარი, ხოლო კარგი წველადობის დროს 720 ლარია. 

1 კგ ყველის საშუალო ფასით რეალიზაციის დროს შემოსავალი 6 ლარია. 
წარმოების სერვისები
	სასაკლაო

· მუნიციპალიტეტის შემადგენლობაში ცხრა სასაკლაოა
· სასაკლაოში საქონლის დაკვლა პატრონების ან ყასბების მიერ ხდება 
· სასაკლაოში  ტარდება ხორცის ანალიზი
	ჯიშთა გაუმჯობესება

· ძველი, დაბალპროდუქტიული ჯიშები
· საქონლის ხელოვნური განაყოფიერების ღირებულება 20 ლარია, მაგრამ ფერმერებში პოპულარობით არ სარგებლობს 
· ბუნებრივი გზით საქონლის განაყოფიერება უკონტროლოა, რაც მნიშვნელოვნად აფერხებს ჯიშთა გაუმჯობესებას 

	საკვები

· ხშირ შემთხვევაში მცირე ფერმერები თავად ამზადებენ საქონლის საკვებს, რაც 1 სულზე გაანგარიშებით 200 ლარი უჯდებათ (75 ლარი მიწის იჯარა, 60 ლარი პრესის დამზადება, 65 ლარი ტრანსპორტირება)
· ხშირ შემთხვევაში საშუალო და მსხვილი ფერმერები თივას სხვა ფერმერებისგან ყიდულობენ, რაც 1 სულ მსხ.რქოსან პირუტყვზე 500 ლარი უჯდებათ
· ასევე ამზადებენ კომბინირებულ საკვებს იმ პროდუქტებისგან, რომელიც გასაყიდად უვარგისია (კარტოფილი, სიმინდი, ქერი)  და ყიდულობენ იმ ბოსტნეულ -დანამატებს, რომელიც ბაზარზე იაფია (კომბოსტო, ჭარხალი და ა.შ.) 
	ვეტერინარია/ინფორმაცია

· სურსათის ეროვნული სააგენტო უზრუნველყოფს საქონლის პროფილაქტიკური და სამკურნალო ღონისძიებების ჩატარებას, ასევე კოორდინირებას უწევს კერძო ვეტერინარების საქმიანობებს 
· სააგენტოს თანამშრომელთა შემადგენლობაში ერთი ვეტერინარია
· სააგენტო უფასო ვაქცინაციის ღონისძიების ჩატარებისას კერძო ვეტერინარებს ქირაობს 
· მუნიციპალიტეტის შემადგენლობაში 10 კერძო ვეტერინარია, რომლებიც ადგილობრივ ფერმერებს ემსახურებიან 
· მოძველებული მატერიალური ბაზის გამო, ხშირ შემთხვევაში საქონლის მკურნალობას სასურველი შედეგი არ აქვს  
· რამდენადაც ლაბორატორია მხოლოდ მარნეულში მდებარეობს, და ფერმერები თავს არიდებენ დამატებით ხარჯებს, ვეტერინარები მხოლოდ საკუთარ გამოცილებაზე დაყრდნობით მუშაობენ 
· ზემოთ ხსენებული პრობლემები იწვევს  ისეთ დაავადებებს, რომელიც წველადობას 20-50 % -ით ამცირებს 


ეკოლოგიური ფაქტორები

საძოვრების მოვლა-პატრონობა არ შეესაბამება სტანდარტებს. 

